
				এই পাতাটির মুদ্রণ সংশোধন করা প্রয়োজন। 
sessists r' ees
গল্প ক’রতে ক’রতে যাচ্ছিলুম, ইন্দোর, উজ্জয়িনী ও মাণ্ডুর কথা। মাণ্ডুর হেডমাষ্টার মশাইয়ের গল্প, উজ্জয়িনীর হরিদাসবাবুর দেবতুল্য আদর্শ চরিত্র, ইন্দোরের প্রবাসী বাঙালী বন্ধুদের আতিথেয়তার আলোচনা । এদের কথা যেন আমরা ব’লে আর শেষ ক’তে পারছিলুম না! দেখতে দেখতে গাড়ী ক্ষাও ষ্টেশনে এসে দাড়ালো। হ্মাও ইন্দোর থেকে মাত্র চৌদ্দ মাইল দূরে। এটি একটি মিলিটারী ষ্টেশন। সুতরাং ইংরাজ গভৰ্মেণ্টের খাশ অধিকারভুক্ত হ’য়ে আছে। হ্মাও হোলকার রাজ্যের ‘অন্তর্গত হলেও এ স্থানে আর তঁর কিছুমাত্র স্বত্ব নেই। গাড়ী হ্মাও ষ্টেশনে প্ৰায় আধ ঘণ্টা অপেক্ষা ক’রবে: জেনে প্লাটফর্মে নেমে খানিকটা পায়চারী ক’রে নেওয়া গেল। ষ্টেশন প্লাটফর্মে ও গাড়ীতে মারহাটি যাত্রীই অধিকাংশ চোখে পড়তে লাগলো। বম্বেওয়ালা মুসলমান, গুজরাটি ও পাশীও দেখলুম। বটে,-কিন্তু খুব কম। তঁদের সংখ্যা শতকরা দু’তিনজনের বেশী হবেনা। ষ্টেশনে চা, খাবার, ফলমূল ও পান সিগারেট বিক্রয় হ’চ্ছে। রেলযাত্রীদের কিছুমাত্র অসুবিধা নেই।
গাড়ীর ঘণ্টা পড়তেই প্ল্যাটফর্ম থেকে কামরায় গিয়ে দেখি আরও দুজন সহযাত্রী পাওয়া গেছে ! এরা আমাদের সঙ্গে খাণ্ডোয়া পৰ্য্যন্ত যাবেন । তারপর আমাদের পথ বিপরীত ।
হ্মাও থেকে আমরা খানকয়েক খবরের কাগজ কিনে নিয়েছিলুম। কলকাতার কংগ্রেস আর একজিবিশনের খবর পড়তে পড়তে আমরা এগিয়ে চলেছিলুম খাণ্ডোয়ার দিকে। কলকাতা তখন আমাদের কাছ থেকে এক হাজার তিরাশী মাইল দূরে।
গাড়ীর নূতন সহযাত্রী দুটির মধ্যে একজন তরুণ মুসলমান যুৱক ও অন্যজন বোম্বাইয়ের এক বৃদ্ধ হিন্দু উকীল। দু’জনেই গৌরকান্তি, সুশ্ৰী ও সুপুরুষ। তরুণ মুসলমান যুবকটির আপাদ-মস্তক যুরোপীয়

